
ཕྱོགས་ཡོངས་ནས་སྒྱུར་བཅོས་སྔར་བས་ཟབ་ཏུ་བཏང་ནས་ཀྲུང་གོའི་ལུགས་

ཀྱི་དེང་རབས་ཅན་ལ་སྐུལ་འདེད་གཏོང་དགོས།

ལྷ་སའི་མཉམ་འདྲེས་སྨྱན་སྦྱོར་ལྟེ་གནས་
སུ་གནས་ཚུལ་འབྱོར་གསལ། ཟླ་8ཚེས་8ཉིན།
ལྷ་ས་གྲོང་ཁྱེར་གྱི་གཞུང་ཁོངས་རྒྱུ་ནོར་དང་གཞུང་
ཁོངས་ཁེ་ལས་ཀྱི་ཚོགས་ཆེན་འཚོགས་ནས། ཏང་
གི་སྐབས་ཉི་ཤུ་པའི་ཀྲུང་ཨུ་ཚང་འཛོམས་གྲོས་ཚོགས་
ཐེངས་གསུམ་པའི་དགོངས་དོན་དང་གཞུང་ཁོངས་རྒྱུ་
ནོར་དང་གཞུང་ཁོངས་ཁེ་ལས་ལས་དོན་སྐོར་གྱི་སྤྱི་
ཁྱབ་ཧྲུའུ་ཅི་ཞི་ཅིན་ཕིང་གི་རྒྱས་བཤད་གལ་ཆེན་ལ་
སློབ་སྦྱོང་དང་ལག་བསྟར་གཏིང་ཟབ་བྱས་པ་
དང་། ལས་དོན་ལ་ཕྱོགས་སྡོམ་དང་། དུས་བབ་
ལ་དབྱེ་ཞིབ། ཉམས་མྱོང་སྤེལ་རེས་བཅས་བྱས་
ནས་དུས་མཚམས་རྗེས་མའི་གཞུང་ཁོངས་རྒྱུ་ནོར་
དང་གཞུང་ཁོངས་ཁེ་ལས་སྒྱུར་བཅོས་གཏིང་ཟབ་
དང་སྤུས་ཚད་མཐོ་བའི་འཕེལ་རྒྱས་ལ་སྐུལ་འདེད་
གཏོང་བའི་གཙོ་གནད་ལས་འགན་ཞིབ་འཇུག་དང་
བཀོད་སྒྲིག་བྱས་པ་རེད།

རང་སྐྱོང་ལྗོངས་ཏང་ཨུད་ཀྱི་རྒྱུན་ཨུ་དང་ལྷ་ས་
གྲོང་ཨུད་ཀྱི་ཧྲུའུ་ཅི་ཤའོ་ཡིའུ་ཚའེ་ཡི་བཀའ་མངགས་
ལྟར་གྲོང་ཨུད་ཀྱི་ཧྲུའུ་ཅི་གཞོན་པ་དང་གྲོང་སྤྱི་ཝང་
ཆང་ཚོགས་ཆེན་ལ་ཞུགས་པ་དང་འབྲེལ་གསུང་
བཤད་ཀྱང་གནང་བ་རེད།

ཚོགས་འདུའི་ཐོག་བསྟན་དོན། མིག་སྔར་
གྲོང་ཁྱེར་ཡོངས་ཀྱི་གོང་འོག་ཚང་མས་ཞི་ཅིན་ཕིང་གི་
དུས་རབས་གསར་པའི་ཀྲུང་གོའི་ཁྱད་ཆོས་ལྡན་པའི་
སྤྱི་ཚོགས་རིང་ལུགས་ཀྱི་དགོངས་པ་དང་ཏང་གི་
སྐབས་ཉི་ཤུ་པའི་ཀྲུང་ཨུ་ཚང་འཛོམས་གྲོས་ཚོགས་
ཐེངས་གསུམ་པའི་དགོངས་དོན་ལ་སློབ་སྦྱོང་དང་
ལག་བསྟར་གཏིང་ཟབ་བྱས་ཏེ། སྤྱི་ཚོགས་རིང་
ལུགས་དེང་རབས་ཅན་གྱི་ལྷ་ས་གསར་པ་ཁྱོན་ཡོངས་
ནས་འཛུགས་སྐྲུན་བྱེད་པའི་སྐབས་སུ། གྲོང་ཁྱེར་
ཨུད་དང་གྲོང་ཁྱེར་སྲིད་གཞུང་གིས་གྲོང་ཁྱེར་ཡོངས་

ཀྱི་གཞུང་ཁོངས་རྒྱུ་ནོར་དང་གཞུང་ཁོངས་ཁེ་ལས་ཀྱི་
ཚོགས་ཆེན་འཚོག་རྒྱུའི་གཏན་འབེབས་བྱས་པ་ནི་
དུས་ཚོད་དང་མཐུན་པ་དང་ཧ་ཅང་འཚོག་དགོས་
ངེས་ཤིག་རེད།

ཚོགས་འདུའི་ཐོག་ངོས་འཛིན་བྱས་དོན། ཉེ་
བའི་ལོ་ཤས་རིང་། གྲོང་ཨུད་དང་གྲོང་ཁྱེར་སྲིད་
གཞུང་གི་འགྱུར་མེད་སྟོབས་ལྡན་གྱི་འགོ་ཁྲིད་འོག་
གྲོང་ཁྱེར་ཡོངས་ཀྱི་རིམ་ཁག་གཞུང་ཁོངས་ཁེ་ལས་ཀྱི་
གཞི་ཁྱོན་ཉིན་བཞིན་ཆེ་རུ་འགྲོ་བ་དང་། སྒྱུར་
བཅོས་ཉིན་བཞིན་གཏིང་ཟབ་ཏུ་འགྲོ་བ། ལྟ་སྐུལ་
དོ་དམ་ལ་ཉིན་བཞིན་ཤུགས་སྣོན་རྒྱག་པ། ཏང་
འཛུགས་སྐྱོང་ཉིན་བཞིན་འཐུས་ཚང་དུ་འགྲོ་བ་
བཅས་ཀྱི་འཕེལ་རྒྱས་རྣམ་པ་མངོན་ཡོད། ལྷ་སའི་
འཛུགས་སྐྲུན་འཕེལ་རྒྱས་དང་ལྷག་པར་དུ་དབུལ་
སྒྲོལ་འགག་སྒྲོལ་ལས་དོན་ཁྲོད་འཛུགས་སྐྲུན་མཁན་
དང་། ཐེ་ཞུགས་བྱེད་མཁན། སྐུལ་འདེད་བྱེད་
མཁན། ལེགས་སྐྱེས་འབུལ་མཁན་བཅས་ཀྱི་དགེ་
མཚན་ལྡན་པའི་ནུས་པ་འདོན་སྤེལ་བྱས་ནས་གྲུབ་
འབྲས་མངོན་གསལ་དོད་པོ་ཐོབ་ཡོད། གྲོང་ཁྱེར་
ཡོངས་ཀྱི་གཞུང་ཁོངས་རྒྱུ་ནོར་དང་གཞུང་ཁོངས་ཁེ་
ལས་ཁོངས་གཏོགས་ཀྱིས་སྔར་བས་བསམ་བློ་གཅིག་
གྱུར་དང་། ཐུན་མོང་གི་ངོས་འཛིན་གཅིག་ཏུ་སྒྲིལ་
བ། ཡིད་ཆེས་བརྟན་དུ་གཏོང་བ། གནས་བབ་
དང་བསྟུན་ནས་མདུན་སྐྱོད་བཅས་བྱས་ཏེ། གཞུང་
ཁོངས་རྒྱུ་ནོར་དང་གཞུང་ཁོངས་ཁེ་ལས་ཆེད་ལས་
ཅན་དང་། ཁྲོམ་ར་ཅན། ཚད་ལྡན་ཅན། ལམ་
ལུགས་ཅན་བཅས་ལ་སྐུལ་འདེད་ཤུགས་ཆེན་བཏང་
ནས་གྲོང་ཁྱེར་ཡོངས་ཀྱི་སྒྱུར་འཕེལ་བརྟན་གསུམ་གྱི་
ཁྱོན་ཡོངས་ལ་ཞབས་འདེགས་ཞུ་དགོས།

ཚོགས་འདུའི་ཐོག་ནན་བཤད་བྱས་དོན།
དཔྱད་ཞིབ་དང་བྱ་དགའ་ཆད་གཅོད་ལམ་སྲོལ་ཚད་

ལྡན་བཟོ་དགོས་ཤིང་། གཞུང་ཁོངས་ཁེ་ལས་ཀྱི་བྱ་
དགའ་ཆད་གཅོད་ཀྱི་སྐུལ་སློང་ལམ་སྲོལ་འཐུས་ཚང་
དུ་བཏང་ནས་མཇུག་འབྲས་ལ་དཔྱད་ཞིབ་དང་
བརྒྱུད་རིམ་ལ་གདེང་འཇོག་བྱ་རྒྱུ་ཟུང་འབྲེལ་ནུས་
ལྡན་བྱེད་དགོས། འགན་འཁྲི་གཙོ་བོ་དང་ལས་
རིགས་གཙོ་བོ་ཚད་ལྡན་དུ་གཏོང་དགོས་ཤིང་།
གཞུང་ཁོངས་ཁེ་ལས་ཀྱི་འགན་འཁྲི་དང་ལས་རིགས་
གཙོ་བོར་དམིགས་ཏེ་གཞུང་ཁོངས་ཁེ་ལས་ཀྱི་ལྟེ་བའི་
འགྲན་རྩོད་ནུས་པ་ཆེ་རུ་གཏོང་དགོས། རྣམ་
གྲངས་དོ་དམ་ཚད་ལྡན་དུ་གཏོང་དགོས་ཤིང་།
རྣམ་གྲངས་འོས་སྐུལ་འོས་དཔོད་དང་། ཇུས་
འགོད། ཨར་ལས་ཞིབ་བཤེར་རྩིས་ལེན་སོགས་ཀྱི་
བརྒྱུད་རིམ་ཧྲིལ་པོ་དང་། ལྷུ་ཚིགས་ཁག་ཚད་ལྡན་
ནན་པོ། ཁྲིམས་དང་གཏན་འབེབས་གཞིར་བཟུང་
བ་བཅས་བྱེད་དགོས། བུ་ལོན་གཙང་བཤེར་ཚད་
ལྡན་བཟོ་དགོས་ཤིང་། བུན་དབང་ཤོར་བར་སྔོན་
འགོག་དང་བུན་དབང་གི་ཉེན་ཁ་སེལ་ཏེ་གཞུང་
ཁོངས་རྒྱུ་ནོར་གྱི་རིན་ཐང་བརྟན་སྲུང་དང་རིན་ཐང་
འཕར་བར་འགན་ལེན་ཏན་ཏིག་བྱེད་དགོས། ནང་
ཁུལ་གྱི་དོ་དམ་ཚད་ལྡན་དུ་གཏོང་དགོས་ཤིང་། མི་
འདེམས་པ་དང་མི་སྤྱོད་པའི་ལམ་སྲོལ་འཐུས་ཚང་དུ་
གཏོང་བ་དང་། རླངས་འཁོར་དང་དངུལ་སྤྱོད་
པའི་དོ་དམ་ལམ་ལུགས་འཐུས་ཚང་དུ་གཏོང་བ།
ས་ཁང་བདག་ཁོངས་དང་ས་ཆ་སོགས་བེད་མེད་རྒྱུ་
ནོར་བེད་སྤྱོད་གང་ཐུབ་བྱེད་དགོས་པ ་དང་ །
གཞུང་ཁོངས་ཁེ་ལས་ཀྱི་ཤེས་ལྡན་པའི་དཔུང་ཁག་གི་
གྲུབ་ཚུལ་ལེགས་སུ་བཏང་སྟེ། གཞུང་ཁོངས་ཁེ་
ལས་འཕེལ་རྒྱས་གཏོང་བར་ཤེས་ལྡན་པའི་འགན་
སྲུང་དང་རིག་སྟོབས་ཀྱི་རྒྱབ་སྐྱོར་ནུས་ལྡན་འདོན་
སྤྲོད་བྱེད་དགོས།

（པར་ངོས་གསུམ་པར་གཟིགས）

ལྷ་ས་གྲོང་ཁྱེར་གྱི་གཞུང་ཁོངས་རྒྱུ་ནོར་དང་གཞུང་
ཁོངས་ཁེ་ལས་ཀྱི་ཚོགས་ཆེན་འཚོགས་པ།

ལྷ་སའི་མཉམ་འདྲེས་སྨྱན་སྦྱོར་ལྟེ་གནས་སུ་
གནས་ཚུལ་འབྱོར་གསལ། ཟླ་8ཚེས་8ཉིན།
གྲོང་ཁྱེར་མི་དམངས་འཐུས་ཚོགས་རྒྱུན་ལས་ཨུ་ཡོན་
ལྷན་ཁང་གི་ཏང་ཙུའུ་ཡི（རྒྱ་ཆེ）ཚོགས་འདུ་འཚོགས་
པ་རེད།

ཚོགས་འདུའི་ཐོག་ཏང་གི་སྐབས་ཉི་ཤུ་པའི་
ཀྲུང་ཨུ་ཚང་འཛོམས་གྲོས་ཚོགས་ཐེངས་གསུམ་པའི་
དགོངས་དོན་ལ་སློབ་སྦྱོང་དང་ལག་བསྟར་བྱ་རྒྱུའི་
སྐོར་གྱི་སྤྱི་ཁྱབ་ཧྲུའུ་ཅི་ཞི་ཅིན་ཕིང་གི་མཛུབ་སྟོན་གལ་
ཆེན་དང་དེ་བཞིན་རང་སྐྱོང་ལྗོངས་ཏང་ཨུད་དང་ལྷ་
ས་གྲོང་ཨུད་ཀྱི་འབྲེལ་ཡོད་ལས་དོན་ཚོགས་འདུའི་
དགོངས་དོན་བཅས་བརྒྱུད་བསྒྲགས་དང་སློབ་སྦྱོང་
བྱས་པ་དང་། ཆེད་དོན་ལས་དོན་ཨུ་ལྷན་ཁག་གི་ལོ་
སྟོད་ཀྱི་ལས་ཀ་དང་ལོ་སྨད་ཀྱི་འཆར་གཞི་ཉན་པ་དང་
ཞིབ་འཇུག་བྱས་པ། གྲོང་ཁྱེར་མི་དམངས་འཐུས་
ཚོགས་ལས་ཁུངས་ཀྱི་ཏང་འཛུགས་སྐྱོང་དང་།
ཕྱོགས་ཡོངས་ནས་ཏང་ནན་པོས་སྐྱོང་བ། ཏང་སྲོལ་
སྲིད་དོན་གཙང་སྐྱོང་། འདུ་ཤེས་འཛིན་སྟངས་།
མི་རིགས་མཐུན་སྒྲིལ་སོགས་ཀྱི་ལས་དོན་ལ་ཉན་པ་
དང་ཞིབ་འཇུག་བྱས་པ་རེད།

གྲོང་ཁྱེར་མི་དམངས་འཐུས་ཚོགས་རྒྱུན་ལས་
ཨུ་ཡོན་ལྷན་ཁང་གི་ཏང་ཙུའུ་ཡི་ཧྲུའུ་ཅི་དང་ཀྲུའུ་རེན་
ཧོ་ཕུང་གིས་ཚོགས་འདུ་གཙོ་སྐྱོང་གནང་བ་དང་
འབྲེལ་གསུང་བཤད་ཀྱང་གནང་བ་རེད།

ཧོ་ཕུང་གིས་ནན་གསུངས་གནང་དོན། འདི་
ལོ་ནས་བཟུང་གྲོང་ཨུད་ཀྱི་འགྱུར་མེད་སྟོབས་ལྡན་གྱི་

འགོ་ཁྲིད་འོག་གྲོང་ཁྱེར་མི་དམངས་འཐུས་ཚོགས་
རྒྱུན་ལས་ཨུ་ཡོན་ལྷན་ཁང་གིས་ཞི་ཅིན་ཕིང་གི་དུས་
རབས་གསར་པའི་ཀྲུང་གོའི་ཁྱད་ཆོས་ལྡན་པའི་སྤྱི་
ཚོགས་རིང་ལུགས་ཀྱི་དགོངས་པ་མཛུབ་ཁྲིད་དུ་བྱ་རྒྱུ་
མཐའ་འཁྱོངས་དང་། ཏང་གི་ཚོགས་ཆེན་ཉི་ཤུ་
པའི་དགོངས་དོན་གྱིས་སྤྱི་འདོམས་བྱས་ཏེ་ཏང་གི་
སྐབས་ཉི་ཤུ་པའི་ཀྲུང་ཨུ་ཚང་འཛོམས་གྲོས་ཚོགས་
ཐེངས་གསུམ་པའི་དགོངས་དོན་ལ་སློབ་སྦྱོང་དང་
ལག་བསྟར་བྱས་པ་དང་། ཧྲུའུ་ཅི་ཤའོ་ཡིའུ་ཚའེ་
ཡིས་གྲོང་ཁྱེར་མི་དམངས་འཐུས་ཚོགས་སྐབས་བཅུ་
གཉིས་པའི་ཚོགས་འདུ་ཐེངས་བཞི་པའི་མཇུག་འགྲིལ་
ཚོགས་འདུའི་ཐོག་གནང་བའི་གསུང་བཤད་ཀྱི་
དགོངས་དོན་དང་གྲོང་ཁྱེར་མི་དམངས་འཐུས་ཚོགས་
ལ་བརྟག་ཞིབ་གནང་སྐབས་གནང་བའི་གསུང་བཤད་
ཀྱི་དགོངས་དོན་ལག་བསྟར་ནན་ཏན་བྱས་པ། ཆབ་
སྲིད་ལ་སྣང་ཆེན་དང་། བརྟག་ཞིབ་གཏིང་ཟབ་
བྱེད་པ། བྱ་ཐབས་བཟང་པོ་འདོན་པ། ལྟ་སྐུལ་
ངོ་མ་བྱེད་པ། ནུས་པ་གོང་མཐོར་གཏོང་བ་བཅས་
ཀྱིས་དུས་ཐོག་ཏུ་མྱུར་ཚད་ལྟར་ལོ་སྟོད་ཀྱི་ལས་འགན་
ཁག་ཕུན་སུམ་ཚོགས་པོའི་ངང་ལེགས་གྲུབ་བྱུང་བ་
དང་ཕྱོགས་གང་ཅིའི་ཐད་ཀྱི་གྲུབ་འབྲས་ཐོབ་ནས་ལོ་
སྨད་ཀྱི་ལས་ཀར་རྨང་གཞི་བརྟན་པོ་བཏིང་ཡོད།

ཁོང་གིས་བླང་བྱ་བཏོན་དོན། ལས་དོན་
དང་སྤྱོད་ཚུལ་ཐད་ལྷག་པའི་ཧེ་བག་གི་གནད་དོན་ལ་
ལྟ་སྟངས་གང་ལེགས་འཛིན་དགོས་པ་དང་།

（པར་ངོས་གསུམ་པར་གཟིགས）

གྲོང་ཁྱེར་མི་དམངས་འཐུས་ཚོགས་
རྒྱུན་ལས་ཨུ་ཡོན་ལྷན་ཁང་གི་ཏང་
ཙུའུ་ཡི（རྒྱ་ཆེ）ཚོགས་འདུ་འཚོགས་པ།

ལྷ་སའི་མཉམ་འདྲེས་སྨྱན་སྦྱོར་ལྟེ་གནས་
སུ་གནས་ཚུལ་འབྱོར་གསལ། མང་ཚོགས་ཀྱིས་ཨོ་
རྩལ་འགྲན་ཚོགས་ལ་དོ་ཁུར་དང་རྒྱབ་སྐྱོར་བྱེད་པའི་
སྤྲོ་སེམས་སྔར་བས་འཕེལ་བ་དང་མང་ཚོགས་ཀྱིས་
དམངས་ཡོངས་ཀྱི་ལུས་སྦྱོང་འདུ་ཤེས་ཟབ་ཏུ་གཏོང་
རྒྱུར་ཁྲིད་སྟོན་བྱ་ཆེད། ཟླ་8ཚེས་8ཉིན། ལྷ་ས་
གྲོང་ཁྱེར་ལུས་རྩལ་ཅུས་ཀྱིས་གཙོ་གཉེར་བྱས་པ་དང་
ཁྲེང་ཀོན་ཆུས་དར་དམར་ཁྲོམ་གཞུང་ར་ཁ་ཆོས་
འཁོར་གྲོང་ཚོའི་གྲོང་ཚོ་ཨུ་ལྷན་གྱིས་གཞོགས་
འདེགས་བྱས་ནས་གཉེར་བའི་ལྷ་སའི་2024ལོའི་
དམངས་ཡོངས་ཀྱི་ལུས་སྦྱོང་ཉིན་མོའི་སྡེ་ཁུལ་ལུས་
རྩལ་འགྲན་ཚོགས་ཚ་ཚ་འུར་འུར་ངང་སྤེལ་འགོ་
ཚུགས་པ་རེད།

ད་ཐེངས་ཀྱི་དམངས་ཡོངས་ཀྱི་ལུས་སྦྱོང་ཉིན་
མོའི་སྡེ་ཁུལ་ལུས་རྩལ་འགྲན་ཚོགས་ཀྱི་གཙོ་དོན་ནི་
དམངས་ཡོངས་ཀྱི་ལུས་སྦྱོང་དང་ཨོ་རྩལ་འགྲན་
ཚོགས་མཉམ་དུ་སྤེལ་ཞེས་པ་དེ་ཡིན་པ་དང་། དར་
དམར་ཁྲོམ་གཞུང་གི་སྡེ་ཁུལ་དང་གྲོང་ཚོ（གྲོང་ལྷན）
4ཡི་གྲོང་མི་མང་ཚོགས་200ལྷག་ཙམ་འགྲན་ཚོགས་
ནང་ཞུགས་རྒྱུའི་ཡིད་དབང་བཀུག་ཡོད་པ་རེད།
ལུས་རྩལ་འགྲན་ཚོགས་ལ་ཚོགས་པའི་འགྲན་བསྡུར་

དང་མི་སྒེར་གྱི་འགྲན་བསྡུར་ཞེས་རིཊ་གཉིས་བཀོད་
སྒྲིག་བྱས་ཡོད་ཅིང་། རྣམ་གྲངས་ནང་ཐག་འཐེན་
དང་། ཐེ་པེ། ཐག་མཆོང་སོཊ་ཚུད་ཡོད། སྤྲོ་
སྣང་དང་མཉམ་ལས་རང་བཞིན་གཞི་གཅིག་ཏུ་

འདུས་པའི་རྣམ་གྲངས་ལས་ཚང་མར་ལུས་རྩལ་གྱི་སྤྲོ་
སྣང་ལ་མྱོང་རོལ་ཐུབ་པར་མ་ཟད། གྲོང་མིའི་
དབར་གྱི་འབྲེལ་གཏུགས་སྤེལ་རེས་ཀྱང་ཟབ་ཏུ་ཕྱིན་
ཡོད། （པར་ངོས་གསུམ་པར་གཟིགས）

2024ལོའི་དམངས་ཡོངས་ཀྱི་ལུས་སྦྱོང་ཉིན་མོའི་སྡེ་ཁུལ་ལུས་རྩལ་
འགྲན་ཚོགས་ཚ་ཚ་འུར་འུར་ངང་འགོ་ཚུགས་པ།

ལྷ་སའི་མཉམ་འདྲེས་སྨྱན་སྦྱོར་ལྟེ་གནས་སུ་
གནས་ཚུལ་འབྱོར་གསལ། ཟླ་8ཚེས་8ཉིན་གྱི་ཕྱི་
དྲོར། དུས་ཡུན་ཉིན་5ཡི་2024ལོའི་ལྷ་སའི་ཞོ་
སྟོན་རིང་གི་ནང་འདྲེན་དངོས་ཟོག་ཚོང་འདུས་དེ་
བོད་ལྗོངས་འགྲེམས་ཚོགས་ལྟེ་གནས་སུ་བདེ་བླག་
ངང་མཇུག་འགྲིལ་བ་རེད། སྐབས་འདིའི་ཚོང་
འདུས་ཐོག་ལྟད་མོ་བ་ཁྲི་20ལྷག་ཙམ་གྱི་ཡིད་དབང་
བཀུག་པ་དང་། གྲངས་གཞི་འདིས་ལོ་རྒྱུས་ཀྱི་ཟིན་
ཐོ་གསར་པ་སླར་ཡང་བཏོད་པར་མ་ཟད། ནང་
འདྲེན་དངོས་ཟོག་ཚོང་འདུས་ཀྱིས་དངོས་ཟོག་
འགྲེམས་སྟོན་དང་། ཚོང་དོན་གྲོས་མོལ། ལས་
རིགས་བར་གྱི་སྤེལ་རེས་དང་མཉམ་ལས་ལ་སྐུལ་
འདེད་གཏོང་བ་བཅས་ཀྱི་ཐད་ཤུགས་རྐྱེན་ཆེན་པོ་
ཐེབས་པ་ཡང་གང་ལེགས་མངོན་ཡོད་པ་རེད།

ཁྱེད་ཚོས་ཉིན་5ཡི་རིང་ལ་ང་ཚོའི་2024ལོའི་
ལྷ་སའི་ཞོ་སྟོན་རིང་གི་ནང་འདྲེན་དངོས་ཟོག་ཚོང་
འདུས་ལ་རྒྱབ་སྐྱོར་གནང་བར་ཐུགས་རྗེ་ཆེ་ཞུ་རྒྱུ་
དང་། དང་བླངས་ལས་དོན་པར་ཡང་ཐུགས་རྗེ་ཆེ་
ཞུ་རྒྱུ་ཡིན། ད་ལྟ་ཁྱེད་ཚོར་གཟི་བརྗིད་མཚན་སྙན་
གྱི་ལག་ཁྱེར་སྤྲོད་རྒྱུ་ཡིན་ཞེས་བཤད་པ་རེད།

ཞོ་སྟོན་སྒྲིག་འཛུགས་ཨུ་ལྷན་གཞུང་དོན་ཁང་
དུ། སློབ་ཆེན་སློབ་མའི་དང་བླངས་པ་30ཡིས་ལས་
དོན་པའི་ལག་ནས་གཟི་བརྗིད་མཚན་སྙན་གྱི་ལག་
ཁྱེར་ལེན་བཞིན་ཡོད་པ་རེད། ད་ཐེངས་ཀྱི་ཚོང་
འདུས་སྐབས་སུ། བོད་ལྗོངས་སློབ་ཆེན་དང་།
བོད་ལྗོངས་བོད་ལུགས་གསོ་རིག་སློབ་ཆེན་སོགས་

ནས་སློབ་ཆེན་སློབ་མའི་དང་བླངས་པ་30བསྡུས་
ཤིང་། ཁོང་ཚོའི་ཁྲོད་ནས་ཁག་གཅིག་གིས་ཆེད་
ལས་ཀྱི་ཁྱད་ཆོས་འདོན་སྤེལ་གང་ལེགས་བྱས་ནས་ཕྱི་
རྒྱལ་གྱི་ཚོང་པར་ལོ་ཙཱ་བྱས་པ་དང་། ཁག་གཅིག་
གིས་ངང་རྒྱུད་རིང་པོའི་སྒོ་ནས་གྲོང་མི་དང་ཡུལ་སྐོར་
བར་ཚོང་ཟོག་གི་ཁྱད་ཆོས་འགྲེལ་བཤད་དང་དོགས་
གཞིར་ལན་འདེབས་པ། ཡང་ཁག་གཅིག་གིས་
ཞོགས་པའི་ཉི་འོད་དང་འགྲོགས་ནས་ཉིན་ལྟར་གྲོང་
མི་དང་ཡུལ་སྐོར་བར་བསུ་བ་ཞུས་ཡོད། བོད་
ལྗོངས་བོད་ལུགས་གསོ་རིག་སློབ་ཆེན་ནས་ཡོང་བའི་
སློབ་མ་སྐལ་བཟང་སྒྲོལ་མ་ཉིན་ལྟར་ཚོགས་རའི་གང་
སར་ཕར་འགྲོ་ཚུར་འོང་བྱེད་ཀྱི་ཡོད་པས་བྲེལ་འཚུབ་
ཆེ་བའི་གཟུགས་བརྙན་དེ་ཡང་མཛེས་སྡུག་ལྡན་པའི་
ཡུལ་ལྗོངས་ཤིག་ཏུ་གྱུར་ཡོད།

དང་བླངས་པ་སྐལ་བཟང་སྒྲོལ་མས་ད་ཐེངས་
ཚོང་འདུས་ཀྱི་དང་བླངས་བྱེད་སྒོར་ཞུགས་པར་ཧ་
ཅང་དགའ་པོ་བྱུང་། ངའི་ལས་ཀ་གཙོ་བོ་ནི་གྲོང་
མིར་ཞབས་འདེགས་ཞུ་རྒྱུ་དེ་ཡིན། དཔེར་ན། ཆུ་
སྐྱེལ་བ་དང་། ལམ་སྟོན་པ་བྱེད་པ་སོགས་ཡིན།
ང་ནི་སློབ་ཆེན་ལོ་རིམ་གཉིས་པའི་སློབ་མ་ཞིག་
ཡིན། གོ་སྐབས་འདི་འདྲ་ཞིག་རག་པར་ངའི་ངོས་
ནས་བརྗོད་ན་ཧ་ཅང་རྩ་ཆེན་ཞིག་ཡིན་ལ་སྦྱོང་བརྡར་
ཞིག་ཀྱང་ཡིན། སླད་ཕྱིན། གོ་སྐབས་འདི་འདྲ་
བྱུང་ཚེ་ང་རང་མུ་མཐུད་ནས་ཞུགས་རྒྱུ་ཡིན་ཞེས་
བཤད་པ་རེད།

（པར་ངོས་གསུམ་པར་གཟིགས）

2024ལོའི་ལྷ་སའི་ཞོ་སྟོན་རིང་གི་ནང་
འདྲེན་དངོས་ཟོག་ཚོང་འདུས་བདེ་

བླག་ངང་མཇུག་འགྲིལ་བ།

ཟླ་8ཚེས་8ཉིན། ལྷ་སའི་2024ལོའི་དམངས་ཡོངས་ཀྱི་ལུས་སྦྱོང་ཉིན་མོའི་སྡེ་ཁུལ་ལུས་རྩལ་འགྲན་ཚོགས་
ཚ་ཚ་འུར་འུར་ངང་འགོ་ཚུགས་ཤིང་། པར་འདི་ནི་འགྲན་བསྡུར་འགོ་ཚུགས་པའི་ཡུལ་དངོས་ཡིན་པ།


